
HIERAŬ KAJ HODIAŬ

JOHANNES R. BECHER

„Tiu ĉi historie altigita loko, tiu ĉi alte situanta observejo, 

tiu ĉi germana „rigardu-en-la-landon", 
respegulas nian pasintecon;
la grandaj linioj de nia historia evoluo videbligas, 
kaj ni, nia nuntempo, staras kvazaŭ sub la sorĉordono de tiu 
ĉi rigardo, kiel por respo n dee rapo rti . .



a kastelo Wartburg, situanta meze en la verda koro de Germanujo, en la Turingia Arbaro, en la sud- okcidento de la GDR, estas ĉiujare celo de centmiloj da ekster- kaj enlandaj vizi- tantoj. La sciigo pri triobla jubileo, kiun la kastelo festas en la jaro 1967, entiris ankaŭ nin ĵurnalistojn en la torenton de la gastoj kaj igis nin dediĉi al ĝia histo- rio specialan atenton. Multaj vojoj kon- dukas al la Wartburg, kaj por piedmi- grantoj kaj por aŭtomobilistoj. Ni elek- tas mezoportunan vojeton kaj staras post proksimume unu horo, iomete malsekaj per la matena pluvo, kiel fruaj gastoj antaŭ la pordegejo de la tradiciriĉa kastelo, fondita en la jaro 1067, do antaŭ 900 jaroj. Kaj tio estas la unua jubileo. La Wartburg akiris sian signifon, kompare al samspecaj kon- struajoj, dank' al pacaj okazintajoj, kiuj en la retrospektivo reprezentas kelkajn apogeojn de la germana historio.En flanka koridoro de la pordegejo, kiu partigas la mallarĝan antaŭkorton de la ĉefkorto, la hodiaŭaj kastelmastroj, kunlaborantoj de la Wartburg-fondaĵo, donas al historie interesiĝanta} gastoj la unuan okazon konatiĝi kun la historio de la kastelo. Plurlingvaj sursonbendigi- taj prelegoj pliprofundigas kaj komple- tigas tion en la apuda prelegejo, same kiel ankaŭ la kastelgvidantoj. Ni entre- prenu mallongan ekskurson en la pasin- tecon.
.Kiam vi en Germanio zorgos pri daŭra 
paco, tiam ankaŭ la tremdaj popoloj 
estimos vin."Walther von der Vogelweide, 1208En la unua epoko, en kiu la kastelo ape- ras en la vidpunkto de la germana histo- rio, ĝi estis kiel sidejo de la landgrafo Hermann I. centro de la germana meze- 

poka kulturo. Ni menciu kiel du el la plej famaj kantistoj kaj poetoj de tiu tempo Wolfram von Eschenbach kaj Walthei- von der Vogelweide, kiu tiam levis sian voĉon kontraŭ la kvereloj de la teritoriaj princoj, kontraŭ la sinistra influo de Romo, akcelinta tiun disiĝon, kaj por paca germana patrujo. Iliaj ver- koj, kiuj parte ĉi tie estiĝis, konservis ĝis hodiaŭ siajn belecon kaj signifon.La dua signifoplena epoko en la historio de la kastelo situas en la periodo de la Reformacio kaj estas kaŭzo por la dua jubileo. En la jaro 1517 - antaŭ 450 ja- roj - la tezoj, publikigitaj de Luther sur la kastelpreĝejo en la urbo Witten- berg, instigis la tutan landon al revolu- cia movado de la popolamasoj kontraŭ la postrestintaj ekonomiaj kaj politikaj cirkonstancoj en Germanujo. Tiu mo- vado superis sian originan konfesian signifon kaj atingis sian apogeon en la Kamparana Milito en la jaro 1525.Prirabita de ĉiuj civitanaj rajtoj fare de la papo kaj la imperiestro, trovis Lu- ther azilon en la kastelo Wartburg en la jaro 1521 dank' al la helpo de princo, simpatiinta kun li. ĉi tie ekestis lia tra- duko de la Biblio. Sur ĝi baziĝas unueca germana literatura lingvo, kiu samtempe estis armilo kaj komprenigilo por la revoluciaj urbanoj, kampuloj kaj pleba- noj en la ĉiam ankoraŭ disigita Ger- manio.
..Leĝoj ne estas dekretoj kaj ordonoj; ili 
devas eliri kaj esti aprobataj de tiuj, 
kiuj vivu laŭ ili."
El la .Principoj kaj decidoj" de la Wart- 
burg-testo de la Germana Studentaro, 
1817La tria evento, kies 150-an datrevenon oni festas en la jaro 1967, montras la progreseman studentan junularon - organizitan en la Germana Studentaro - kiel reprezentanton de la demokrata. 

nacia ekviviĝo, inspirita de la ideoj de la granda franca revolucio. Krom alvoko al nacia unueco enhavas la programo de la Wartburg-festo akcentitajn demokra- tajn postulojn: „Ni volas zorgi pri la plej malsupraj klasoj de la homa socio des pli forte, ju pli profunde ili vivas en mizero" aŭ «Privilegioj ne estas ligeblaj kun justeco. Kie ekzistas privilegiatoj, tie ekzistas ankaŭ malprivilegiataj." Ilia protesto kontraŭ la spirita sklavigo per la feŭda regado kulminis dum simbola bruligo de reakciaj kontraŭpopolaj ..pamfletoj" en la korto de la Wartburg.
Post tia koncentrita leciono pri historio allogas nin rigardo en la malproksimon. De sur la dentmura suda turo nia okulo vagas trans la verdaj arbaroj kaj herbe- joj de Turingio. Sunradioj brilas sur la ora kruco de la centra turo kaj direktas la rigardon denove en la korton kaj sur la konstruajon de la kastelo. La „En- marŝo de la gastoj en la Wartburg" atingis intertempe sian kulminon; sed kun pli multnombra rolularo ol en la romantika Wartburg-opero «Tannhau- ser" de Richard Wagner. Ni denove mal- supreniris al la svarmanta homamaso. La babilona labirinto de lingvoj kaj dia- lektoj ĉi tie dokumentas konvinke la internacian intereson pri la Wartburg.Antaŭ ni la palaco, la plej malnova kaj samtempe plej bela konstruajo de la ka- stelo, konstruita fine de la 12-a jarcento, en la tempo de la landgrafo Hermann, atestas pri la mirinda kreoforto de siaj konstruintoj. Krom la teretaĝaj ejoj, konservitaj en la origina simpla formo, estas antaŭ ĉio la ĉambro de la land- grafino Elisabeth alloga punkto por la vizitantoj.Sed ĝiajn kolorriĉajn vitrajn mozaikojn oni instalis nur komence de la 20-a jar-

1. La kapelo en la Palas, unu el la plej malnovaj 
profankonstruajoj de malofta beleco.

Foto: Zentralbild

2. Rigardo en la festsalonon kun la flago de la Ger-
mana Studentaro, kiu kunsidis ĉi tie la 18-an de 
oktobro 1817 Foto: Zentralbild

3. La orienta defendirejo Foto: Zentralbild

4. La ĉambro de Luther en la voktejo de la Wartburg.
ĉi tie ekestis la traduko de la Biblio en la ger- 
manan lingvon. Sur la lignotabulaj muroj pendas 
verkoj de la pentristo Lucas Cranach la pli aĝa, 
bona amiko de Luther, inter aliaj lignogravurado, 
kiu prezentas la reformaciinton kiel la barban 
„Junkron Jorg', kies rolon li, pro sia sekureco, 
devis ludi ĉi tie. Foto: Zentralbild 3



cento. En la mezetaĝo ni trovas fantazi- plenajn freskojn, reprezentantajn vivon kaj agadon de la juna landgrafino Eli- sabeth, kiun oni sanktuligis pro ŝia ab- negaciplena vivo en la servo al la malri- ĉuloj kaj malsanuloj. Tiun kaj aliajn legendojn el la historio de la kastelo eternigis Moritz von Schwindt, majstro de la germana romantika pentroarto, en la kadro de la vasta renovigo en la 19-a jarcento. Ili apartenas hodiaŭ al la art- trezoroj de la palaco.La festsalonon, kiu okupas la tutan su- pran etaĝon, ni aprezas kiel kunvenejon de la Studentaro. Tiam ĝi aspektis anko- raŭ alie. Cian pompan ensemblon, kiu ĉe la hodiaŭa vizitanto elvokas certan inkubon, ĝi ricevis fine de la 19-a jar- cento. La plafonkonstruo, rekomendita de Franz Liszt persone, kaŭzas bonan akustikon. Tio estas avantaĝo por la ĉi tie regule okazantaj koncertoj kun fa- maj plenumantoj.Ni direktu niajn paŝojn denove al la pordegejo kaj ĝuu la faman rigardon al la ĉarpentaĵa konstruajo de la voktejo en la antaŭkorto. En ĝia unua etaĝo tro- viĝas la ĉambro de Luther, kiu altiras jam dum jarcentoj arojn da vizitantoj el multaj landoj. Sur la kompakta ligno- tablo kuŝas Biblio kun marĝenaj notoj, skribitaj per la mano de la reforma- ciinto Martin Luther. Dum la jarcentoj la memorajkolektantoj bedaŭrinde dis- prenis ero post ero la tablon, kiun li iam uzis. La hodiaŭa tablo devenas el la ge- patra domo de Luther.
La remedito pri tio, kion ni jus vidis kaj aŭskultis, resonigas en ni nun, jar- centojn pli poste, la vokon al Germa- nio, vivanta kun la popoloj en paco kaj regata per la volo de la popolo. La ŝtato, sur kies teritorio la Wartburg levi- ĝas, ne bezonas timi la respondecon an- taŭ tiu voko. ĉi plenumis la postulojn de tiu voko, kiuj konserviĝis dum la ĥaosoj de la jarcentoj. Per la fine atin- gita kunagado de ĉiuj honestaj kaj pro- gresemaj fortoj oni ĉi tie solvis tiujn problemojn de la germana historio, kiuj endanĝerigis la propran kaj aliajn po- polojn. Ke tio okazis ankoraŭ ne en tuta Germanio; ke en la alia parto ankoraŭ ĉiam regas potencoj, alkroĉantaj sin al la malfeliĉplena pasinteco kaj pretaj al neado de la amaraj instruoj de la ger- mana historio,- ke de tie ĉiam ankoraŭ minacas teruraj danĝeroj la germanan kaj aliajn popolojn - tio estas la se- rioza, nemisaŭdebla admono de la VVartburg. Admono, gardeme kaj saĝe kontraŭstari tiun danĝeron, konscie de ĉiuj bonaj tradicioj de tiu ĉi loko.- sch -

(Tradukis: Renate kaj Dieter Berndt el 
,DDR’-Jurnalo el la Germana Demokratia 
Respubliko)4

ANKAŬ LA 
BORDO 
DE BALTA MARO 
VALORAS 
VOJAĜON
Al la plej ŝatataj vojaĝceloj en nia res- publiko apartenas la strando de la Balta Maro kun siaj insuloj Kŭgen, Usedom, Poe! kaj Hiddensee kaj la vaste konataj banlokoj Boltenhagen, Kŭhlungsborn kaj Zinnowitz aŭ Bansin, Heringsdorf, Ahlbeck, nur por nomi kelkajn.Tie moviĝas ĉiujare dekmiloj en la mal- varmetaj ondoj aŭ sunbruniĝas sur la strando. Multaj turistoj de proksime kaj de malproksime vizitas la marbordajn urbojn kun la havenoj, la novaj ŝip- konstruejoj, la fabrikoj de fiŝkonservoj kaj la multegaj ceteraj laborejoj apar-
Kreta bordo Rŭgen / Balta maro Foto: Klaus Ender

Foto: E. Scidenstricker

tenantaj al la popolo. Ne malmultaj cks- kursoj fine celas al modele estrataj agri- kulturaj entreprenegoj. Ili ĉiuj signas la novan aspekton de regiono, kiun oni nomis ĝis 1945 j. inter la plej malpro- gresintaj. Sed tiuj, kiuj ŝatas nek bana- don inter ĝojbruaj homoj kaj ekskur- sajn veturadojn dum la tago, nek amu- zadon dum la nokto en komfortaj klu- bejoj aŭ dancejoj, tamen sur la strando de la Balta Maro plene profitas, kiel montras niaj fotoj. La distrikto de Ro- stock, kie ĉiujare okazas la Semajno de la Balta Maro, valoras vojaĝon.
Trad. d ro P. W. Rufi



Vjetnamio 
situas en Sudorienta Azio. 
Tre fore kelkiuj pensas.

Vjetnamio tamen proksimas! 
ĉia nomo profunde stampis 
nian penson kaj senton, 
dolorprofunde - vundo, 
kiu nin devigas 
ĉiam pensi pri ĝi.
Ĉar en Vjetnamio la popolo 
batalas kontraŭ la grandaj rabistoj.
Kaj la spertaj rabistoj 
en la okcidentgermana
Federacia Respubliko opinias, 
ke per tiu pereiga rabinvado 
de Usono 
venis ankaŭ 
sia granda ŝanco, 
la granda negoco 
kun la atomarmiloj.
Ilia helpo por Usono en Azio 
kompense al mallimigo de ilia agado 
en Eŭropo
- - mallimigo de la Atombombo!

Vjetnamio tre proksimas al ni. 
La tieaj batalantoj, la afabla, 
gracia popolo, estas armeo 
el rigoraj ĝismorte kuraĝaj soldatoj, 
ĉi batalas 
kontraŭ la organizita malhomeco, 
kiu per gaso kaj veneno 
sufokas fekundajn kampojn, 
brulas pacajn vilaĝojn 
kaj gregojn, 
murdas infanojn, patrinojn kaj 

maljunulojn.

La popoloj komprenas, 
ke en Vjetnamio 
oni batalas 
por ĉiuj pacamaj homoj. 
Kaj pro tio ili demonstracias 
surstrate de ĉiuj urboj de 1' mondo 
por la Vjetnamia popolo.

„Por Vjetnamio" 
nomiĝas tiu ĉi akvafortaĵo. 
La batalantoj estas 
kaŝitaj en la ĝangalo.
Per la beleco de plantoj 
kaj floroj mi celis parabolon 
por la skua beleco 
de ilia justa batalo 
por homrajto 
kaj homdigno.
Mia akvafortaĵo
devis esprimi la grandan amon 
kaj respekton, kiujn ni 
sentas por Vjetnamio.
Vjetnamio tre proksimas al ni.

Profesoro Lea Grundig
Prezidantino en la Asocio de Formantaj 
Artistoj en GDR.

Trad.: H. Eichhorn 5



Patrino kaj infano vunditaj - morton kaj pereon 
alportis usonaj aviadiloj per napalmo kaj homboj 
al paca vilaĝo. Foto: Zentralbild

VJETNAMIO Tiu maljuna sud-vjetnama kamparano atendas kun 
aliaj vilaĝanoj „aŭskultesploron’ per usonaj dung- 
soldatoj Foto: Zentralbild

la ..Hispanujo" de Usono De pastoro Mochalski, Bremen

„Ĉis kiam la konservativa antikomu- nismo ne estos entombigita, paca kunek- zistado de la nacioj ne estas ebla. La milito en Vjetnamio devas finiĝi per niaj komunaj penegoj, ĉar aliokaze dum ĝia plua evoluo pro la konstatebla salteca pliiĝo de la popolanaj nombroj en Azio ekevoluos senbrida rasmalamo kontraŭ ĉiuj blankuloj. Ĉiuj krizejoj en la mondo iel interrilatas."Ĉi tiun konkludon faris la eldonisto en Frankfurt/M., pastoro Herbert Mochal- ski, membro de la mondpackonsilan- taro, la 19. 11. 1966 pro sia meditado pri la milito en Vjetnamio kaj la problemo de 1'eŭropa sekureco, kiun li prezentis al konferenco aranĝita de la landa packomitato Bremen.Pastoro Mochalski tre detale parolis pri la kundependecon de 1'okazaĵoj en Vjet- 

namio kaj de la evoluemoj en Eŭropo. Laŭ lia opinio estas la devo de la pac- movado, ne per facilaj indignoj, sed per konkreta faktaro malkaŝi la monstra- jojn de la krimeca milito de Usono en tiu dolorigadata lando. Li nomis la militistajn farojn de la registaro John- son en Vjetnamio absolutan atakmili- ton, kiu, rompinte la UNO-Ĉarton, per la militistara potenco de tiu granda lando, kondukis la tutan homaron al la rando de atomara katastrofo. Unika aŭ-aŭo laŭ Mochalski: Revoko de la usonaj trupoj aŭ batalado ĝis la lasta vjetnamo. Estas la tasko de la pacmovado en la loĝan- taro de Germana Federacia Respubliko, voki al rezistado kontraŭ ĉi tiu milito kaj kontraŭ ĉia subteno de la Federacia Registaro al Usono aŭ reĝimo Ky en Sajgono.

Plia etendiĝo de la milito kontraŭ Vjet- namio povus konduki al tria mond- milito kaj delogi Usonon al aventurema politiko en Eŭropo. La vjetnamia eks- perimento de ^milito inter limoj" povus fariĝi ankaŭ ekzemplo por Eŭropo kaj aliloke, tiel, kiel iam Hispanujo tio estis por Hitler kaj Musolini. Ju pli varmega la milito en Vjetnamio, des pli malvar- mega la Malvarma Milito en Eŭropo.La tasko de la pacmovado estas, uzi la relativan kvieton en Eŭropo, por sur ĉi tiu kontinento atingi pli ampleksan pa- con inter la grandpotencoj. La kvieto en Eŭropo ne trompu ke ĉi tie ĉio estas en ordo.
(Laŭ ^Deutsche Volkszeitung" de la 2. 12. 66 
Trad.: D-ro Adolf Halbedl, Aŭstrujo)

PROTESTOJ 
EL LATUTA MONDO

Francujo

Kemiaj kaj biologiaj armiloj...........Ĉiu superpartieca kaj sagaca observanto al kiu oni petas karakterizi la nunajn jarojn certe respondus: en Azia Sud- oriento la plej riĉa, plej industriigita, plej bone armita potenco ekde jaroj persistege provas ekstermi etan landon situantan dek mil kilometrojn de ĝiaj landlimoj, loĝatan de malriĉa kaj ku- raĝa loĝantaro, kiu apenaŭ releviĝis el multaj militjaroj, kiu neniam minacis nek atakis sian agresanton, sed kiu rezi- stas kaj rifuzas submetiĝon kun deci- demo, kiu vekas admiron.Se la civitanoj de tiu lando estas flav- haŭtaj kaj preferas socialismon kaj libe- recon al la reĝimo de ..libera entre- preno", tio ne povas, oni facile konsen- tos pri tio, pravigi la agreson kies vikti- moj ili estas.Sed ekzistas alio. Fariĝis preskaŭ ba- nalajo diri, ke la homaro pasis el la aĝo de la industria revolucio al tiu de la scienca revolucio.Nia scio pri la leĝoj de 1' Naturo atn- pleksiĝas ĉiutage. La limtempo inter scienca malkovro kaj ĝiaj teknikaj apli- koj fariĝas pli kaj pli kurta.Kaj tamen grava frakcio de la homaro ne profitis la progreson kaj estas mina- cata de malsatego dum oni detruas troa- jojn kaj liveras al ĝi armilojn.Kaj tamen, en la Usonaj laboratorioj, ..sciencistoj" klopodas finaranĝi novajn bakteriajn armilojn.Kaj tamen, en la Usonaj arsenaloj oni inventas efikajn armilojn kontraŭ bestoj, homoj, infanoj.Kaj ĉiuj tiuj armiloj, produktoj, bakte- rioj estas eksperimentataj de la Usonaj armefortoj, kaj estas la viroj, virinoj, infanoj, arbaroj, rikoltoj de Vjetnamo, kiuj servas al ili kiel kobajoj!..Scienco sen konscienco estas nur ruino de la animo", ĉu oni tro ofte ripetis tiun frazon, por perdi aŭ forgesi ĝian sencon?Kiom da tempo la civitanoj de ĉiuj lan- doj lasos daŭrigi la defion, kiun la Uso- 

naj armefortoj jetas al moralo kaj civi- lizacio?
Pierre BIC1UARD, Doktoro pri sciencoj 
Trad. W. G. el „Combat pour la Paix“ 

-CR-

JapanujoNi ricevis ..PACON EN VJETNAMIO" n-ro I (Novembro 1966), eldonitan de Esp.-Buroo por paco en Vjetnamio, ĉe KLEG en OSAKA (Japanio). Devas aperi almenaŭ 4-foje en jaro.Estas evidente, ke la milito en Vjetna- mio speciale tuŝas la japanan popolon, kaj tute trafa estas la frontartikolo de Miyamoto Masao, kiu sin turnas „al sin- ceraj kaj honestaj esperantistoj en la mondo". Ni speciale salutas tiun 16-pa- ĝan bultenon, entute dediĉitan al la ba- talo kontraŭ la usona agreso. Ne temas ĉi tie pri falsa pacifismo, kiu ne volas elekti inter la agresanto kaj la agresata, inter murdisto kaj viktimo. Iu artikolo rimarkigas, ke se la neperforta movado de Gandhi akiris politikan sukceson kontraŭ la brita imperiismo, tia rimedo neniel utilus kontraŭ la nazia Germanio: do neperforta ago ne estas la ununura vojo. Aliloke oni citas la Beheiren Ja- panan komitaton „Pacon por Vjetna- mio!", kies ĉefaj sloganoj estas: ..Pacon por Vjetnamio - Lasu Vjetnamion al la vjetnamoj! - La japana registaro ne helpu Usonon en la vjetnama milito!" Kaj kompreneble estas citita la striko organizita de Sohyo (ĝenerala konsilan- taro de japanaj laboristaj sindikatoj) kontraŭ la agresmilito de Usono.Kvankam neniu artikolo mencias nian movadon, oni devas supozi, ke inter ja- panaj MEM-anoj kaj tiu bonega bul- teno ekzistas tre proksima parenceco?
iv. G. -CR-

IDFF malaprobas fiajn krimojn de UsonoNome de milionoj da virinoj Internacia 
Demokrata Virina Federacio, al kiu apar- tenas ankaŭ Demokrata Virina Ligo de Germanio, denove malaprobis en pro- testa telegramo al la Usona prezidanto la kruelajn sangoverŝojn de usonaj sol- 

datoj fare al sudvjetnamaj virinoj kaj infanoj. „IDFF reprezentante milionojn da virinoj el ĉiuj landoj kaj sociaj siste- moj tutplene subtenas la batalon de la vjetnamaj virinoj por sendependeco kaj suvereneco de ilia lando, kaj postulas en la nomo de la virinoj de la tuta mondo la tujan ĉesigon de la brutecaj usonaj agresoj kontraŭ la cnloĝantaro de Suda Vjetnamio, la kondamnon de tiuj, kiuj estas respondecaj pri tiuj ĉi senekzemplaj krimoj kontraŭ la human- eco, la senprokrastan ĉesigon de la ata- koj el aero kontraŭ Nord-Vjetnamio kaj la tujan malokupon de la vjetnama teri- torio flanke de la usona armeo, sur- landc, enaere kaj surmare, kaj de ĉia militmaterialo", deklaras la organizajo.
Trad. U. M.

Danlando
La verkisto Hans Magnus Enzenberger diris dum intervjuo kun la dana gazeto „Politiken":„Normalaj homoj hodiaŭ faras la sa- majn krimojn kiel Hitler kaj Himmler. Tion oni observas en Vjetnamio. Estas menssanaj kaj normalaj Usonanoj kiuj tie mortigas kaj torturas senarmajn ho- mojn. Oni ne povas pli bone studi la faŝismon hodiaŭ ol en Vjetnamio. Tie Oŝvviecim (Auschwitz) ne estas estinteco sed estanteco.

Trad.; W. Vildehrand (..Freie Welt~ 1'1967)

Kiu parolas en nomo de eklezio?La franca gazeto LE MONDE publikigis la jenan telegramon ricevitan de la usona skulptisto CALDER kaj aliaj ri- markinduloj: „Ni sendis hodiaŭ la jenan mesaĝon al Lia Papa Moŝto Paŭlo Vi-a: Kiu parolas en nomo de Eklezio, kardi- nalo SPELMAN por la milito aŭ Via Papa Moŝto por- la paco? Estus urĝe, pre- cizigi la veran penson de la Eklezio: pax americana aŭ universala akordigo". Alexander kaj Luiza James CALDER, Profesoro kaj S-ino Bruce FRANKLIN, Ives kaj Aube ELLEOUET, Sandra kaj Johano DAVIDSON, Kenneth ROWER.
Trad. W. G. -CR-

La Germana Kulturligo 
transdonis mondonacon 
por Vjetnamio

Profesoro Max Burghardt, 
prezidanto de la Germana Kulturligo

(Zentralbild,Zimontkou>ski)

La 19-an de decembro okazigis laŭ invito 
de la prezidanto de la Germana Kultur- 
ligo proi. Max Burghardt en la berlina 
..Klubo de la kulturkreantoj Johannes 
R. Becher" amikeca renkontiĝo kun la 
estro de la sudvjetnama Fronto de Libe- 
rigo en la GDR. En la interparolado kon- 
dukata en kora atmosiero proi. Max 
Burghardt transdonis pluan mondona- 
con de 30500 markoj donacitaj de la 
membroj de la Germana Kulturligo por 
la liberigbatalo de Sudvjetnamio.
Per kortuŝantaj vortoj Duong Dinh Thao 
priskribis la heroan bataladon de la sud- 
vjetnamaj patriotoj kontraŭ la usonaj 
agresantoj. Li tre kore dankis pro la 
pruvoj de solidareco de la Germana Kul- 
turligo kaj la nova al li transdonita do- 
naco. Ni publikigas ĉi sube eltiraĵojn el 
la parolado de prof. Max Burghardt kaj 
el la letero al la Unuiĝo de verkistoj kaj 
artistoj por la liberigo de Sudvjetna- 
mio.

Prof. Max Burghardt:Estimataj amikoj kaj kamaradoj!Mi tre ĝojas, ke vi sekvis nian inviton, kaj ke ni povas kore bonvenigi vin en nia klubejo ..Johannes R. Becher". Ĉar vi morgaŭ solenas la sesan fojon vian feston de la fondiĝo de la Nacia Fronto por la Liberigo de Sudvjetnamio, mi vo- lus transdoni al vi en la nomo de la pre- zidantaro de la Germana Kulturligo niajn plej korajn bondezirojn.Kvankam Usono de jaro al jaro plialti- gas la nombron de siaj dungitoj kaj kondukas kun ĉiam pli abomenaj armi- loj kruelan de ĉiuj pacamaj homoj ege kondamnitan militon kontraŭ la brava sudvjetnama popolo, evidentiĝas ĉiam 

pli, ke ili ne povas venki la heroan vjet- naman popolon. Ĉiam pli da homoj en la mondo kondamnas ĉi tiun agreson kaj la militkrimajn metodojn de Usono rememorigantajn al la tempo de la fa- ŝismo. Kun indigno ni, la kulturkrean- toj kaj intelektuloj de la Germana De- mokratia Respubliko, kondamnas ĉi tiujn militkrimojn de Usono.Nia arda amo apartenas al la kuraĝa vjetnama popolo, kiu tiel firmdecide re- zistadas al la malhumana agreso. Al ĝi ni helpas per niaj tutaj fortoj. Sed al la cinikaj barbaroj apartenas nia malam- ego.Ekzistas nur malmultaj ŝtatoj, kiuj sub- tenas la usonajn agresantojn en ilia mal- pura kaj krima milito. Ni profunde be- daŭras, ke al ĉi tiuj ŝtatoj apartenas an- kaŭ la okcidentgermana Federacia Res- publiko. La okcidentgermana impe- riismo kaj militismo sin montras pei- tio denove kiel pacrompantan en Eŭropo kaj en la mondo.La Germana Kulturligo subtenis per siaj modestaj eblecoj en multobla maniero la liberigbatalon de via popolo. Permesu al mi, estimataj kamaradoj kaj amikoj, citi por tio kelkajn pruvojn de solida- reco.En Dresdeno 1000 kulturkreantoj — tuj post la 21-a datreveno de la barbara de- truo de sia urbo per usonaj bombavia- dilaj formacioj — kondamnis en im- pona mitingo la usonan agreson en Vjetnamio kaj ties subtenon per la ok- cidentgermana registaro, kaj deklaris sian solidarecon kun la brava vjetnama popolo.Dank' al la iniciativo de la Germana Kulturligo mitingoj okaziĝis en multaj 

urboj de la GDR. Rezulte de tio mon- donacoj estas jam ĝiritaj al la solidarec- fonduso.Ĉe manifestacio okaze de la mondpaca tago en Kleinmachnow la verkistino Christa Wolf faris sin parolanto de ĉi tiu sentimento skurĝanta per akraj vor- toj en la nomo de humaneco la honton de la usona faŝisma agreso kontraŭ la pacama popolo en Malproksima Ori- ento.200 kulturkreantoj kaj intelektuloj de Weimar protestis kontraŭ la malhumana atako kontraŭ la vjetnama popolo kaj aprobis kaj subtenis la akuzon, kiun in- ternacie rekonitaj scienculoj kaj verki- stoj kiaj Bertrand Russell kaj Sartre en la nomo de humaneco direktis kontraŭ Johnson.En Cottbus artolaŭreatoj de la departe- mento organizis solidareckunvenon. La enspezo de 1000 markoj el la vendado de artaĵoj estis disponigita al la solida- recfonduso.Grandaj mondonacoj estis akiritaj an- kaŭ ĉe artaĵaŭkcioj en Potsdam, Gue- strow, Suhl kaj aliaj urboj de la respu- bliko, en kunvenoj okaze de la «semajno de la libro", de la Amikoj de arto kaj literaturo, de la Amikoj de naturo kaj hejmlando, de la filatelistoj kaj espe- 
rantistoj. Menciita ankaŭ estu la ekspo- zicio de la filatelistoj aranĝita kune kun la Georgi-Dimitroff-Muzeo en Leipzig sub la mota: «Venkanta Vjetnamio", kiu rezultigis netenspezon de 5000 markoj por la solidarecfonduso.Sub la impreso de la heroa luktado de la sudvjetnama Fronto de Liberigo kaj kaŭze de la barbara teroro de la usonaj agresantoj ankaŭ estiĝis multaj novaj 8


























































